
Math o gwestiwn: Llenwi tablau

CYNGOR

• Darllenwch y darn yn ofalus iawn o leiaf dair gwaith.

• Darllenwch yr opsiynau, ac ewch yn ôl at y darn.

• Nid yw’r ateb yn amlwg bob tro, weithiau mae gofyn i chi 
ddehongli (darllen rhwng y llinellau) yr hyn sy’n cael ei awgrymu.

• Os byddwch chi’n gwneud camgymeriad, gwnewch yn siŵr 
eich bod yn dileu’r ateb anghywir a dangos yr ateb cywir yn glir. 
Byddai’n syniad da defnyddio pensil wrth ymarfer.

Mae peli yn rhan bwysig o fyd chwaraeon. Roedd enghreifftiau 
cynnar o beli wedi eu gwneud o liain mewn beddau yn yr Aifft 
tua 2500 C.C. Weithiau roedd peli’n cael eu gwneud allan o 
groen anifail. Weithiau bydden nhw’n cael eu llenwi â hadau, 
grawn, blawd llif neu flew anifeiliaid neu blu adar. Dro arall 
byddai darnau o sbwng yn cael eu torri’n fân i lenwi’r peli. 
Dechreuodd rhai chwythu pledren mochyn nes ei bod hi’n llawn 
awyr, yna gorchuddio’r bledren â chroen anifail. Y math yma o 
bêl a ddefnyddiwyd i chwarae Cnapan.

Erbyn heddiw mae gan bob chwaraeon beli gwahanol. Mae 
maint a phwysau’r bêl yn bwysig. Pêl fach ysgafn yw pêl dennis 
bwrdd ac mae wedi ei gwneud o seliwloid. Mae pêl griced yn 
galed ac ynddi gorc a rwber. Mae wedi ei gorchuddio â lledr a’i 
gwnïo. Gall siâp pêl fod yn bwysig – datblygwyd pêl rygbi yn 
hirgrwn. Dro arall mae sŵn pêl yn bwysig. Mae clychau mewn 
peli pêl-gôl fel bod y sŵn yn arwain pobl sy’n methu gweld.

Weithiau lliw’r bêl sy’n bwysig. Yn snwcer mae nifer o bwyntiau 
gwahanol am daro peli gwahanol liw i boced, a rhaid eu taro 
mewn trefn arbennig hefyd.

Gôl, Helen Emanuel Davies, Y Lolfa

Ymarfer: Peli



Edrychwch ar y brawddegau isod. 
Ticiwch y wybodaeth am y gwahanol beli.

Mae un wedi ei wneud i chi.

Pêl gron sydd i’r gamp

Lliw’r bêl sy’n bwysig yn y gêm hon

Corc a rwber sydd y tu fewn i’r bêl yma

Mae’r bêl wedi ei gwneud o seliwloid

Pêl o bledren mochyn 

4

4

4

4

4

4

4

4

Ateb

Pêl gron sydd i’r gamp

Lliw’r bêl sy’n bwysig yn y gêm hon

Corc a rwber sydd y tu fewn i’r bêl yma

Mae’r bêl wedi ei gwneud o seliwloid

Pêl o bledren mochyn 

Cnapan Pêl 
Tennis 
Bwrdd 

Pêl 
Griced
 

Pêl 
Snwcer
 

Pêl 
Rygbi

4



Ymarfer 1 : Datrys Codau - Peiriant Enigma a Chôd Morse

Mae milwyr ac arweinwyr gwledydd yn aml yn defnyddio codau 
i atal gelynion rhyfel rhag darllen negeseuon. Yn ystod yr Ail 
Ryfel Byd, roedd prif swyddogion lluoedd yr Almaen eisiau 
anfon a derbyn gwybodaeth gudd. Roedden nhw’n defnyddio 
peiriant Enigma - peiriant oedd yn gosod negeseuon mewn 
côd. Roedd peiriant gan y sawl oedd yn anfon y neges a’r rhai 
oedd yn ei derbyn. Byddai’n rhaid i’r ddau beiriant fod wedi 
cael eu gosod yn union yr un ffordd er mwyn i’r neges gael ei 
darllen o un peiriant i’r llall.  

Tua 1840 dyfeisiodd Samuel Morse gôd i anfon negeseuon trwy 
sain.  Defnyddiodd ‘dot’ a ‘dash’. Mae yna wyddor arbennig i 
Gôd Morse gyda chyfres o ddotiau a dashys yn cynrychioli pob 
llythyren. Mae’r llythrennau sy’n cael eu defnyddio fwyaf yn 
cynnwys y nifer leiaf o ddotiau a dashys, e.e. ‘e’ = ‘.’ ac ‘a’ = ‘_’.

Roedd y peiriant Enigma yn gymhleth ac roedd yn anodd iawn 
darllen y negeseuon heb wybod y côd. O’r diwedd llwyddodd 
arbenigwyr ym Mhrydain ddarllen codau peiriant Enigma ac 
roedd y wybodaeth yn help iddyn nhw ennill y rhyfel.

Cyfrinachau, Helen Emanuel Davies, Y Lolfa

  Edrychwch ar y brawddegau isod. Ticiwch y wybodaeth am y 
peiriant Enigma neu’r ffeithiau am Gôd Morse.

Mae un wedi ei wneud i chi.

Byddin yr Almaen oedd yn gyfrifol am y côd.

Gallu anfon negeseuon trwy sain.

Rhaid gosod y peiriannau anfon a derbyn yn 
union yr un ffordd.

Peiriant cymhleth

Mae wyddor arbennig ar gyfer y côd.

Roedd defnyddio y côd hwn wedi sicrhau 
buddugoliaeth yn y rhyfel. 

Peiriant Enigma     Côd Morse

Ymarfer 2 : Ralio Ceir

Mae siâp ceir rali yn bwysig iawn. Maen nhw’n cael eu gwneud 
yn fwy aerodynamig er mwyn iddyn nhw fynd yn gyflymach. 
Mae’r car yn isel ac mae’r bymperi yn hanner crwn fel bod y 
gwynt ddim yn ei arafu. Dyna pam y ceir sboilar ar y cefn fel 
bod y gwynt yn mynd i fyny. Mae’r ffenestr flaen yn gorwedd yn 
ôl fel bod cryfder gwynt yn cael ei leihau. Ers talwm roedd y ceir 
yn fwy sgwâr ac yn drymach. Y tu mewn i’r ceir fe welwch chi 
gaets rowlio. Ffrâm wedi ei adeiladu o fewn cab y car ydy e ac 
mae’n arbed y rhai sydd yn y car rhag cael eu hanafu pan fydd 
car yn troi drosodd. Weithiau maen nhw’n cael eu hadeiladu y 
tu allan i’r car. Maen nhw hefyd yn cryfhau chassis y car.

Jigso, Nona Breese a Dafydd Roberts, @ebol

 Edrychwch ar y brawddegau isod. Ticiwch y wybodaeth sy’n   
 berthnasol i rannau arbennig o geir ralio.

Mae un wedi ei wneud i chi.

Hwn sy’n arbed pobl rhag cael 
eu hanafu.

Hwn sy’n lleihau cryfder y gwynt.

Hwn sy’n atal y gwynt rhag 
arafu’r car. 

Hwn sy’n gyrru’r gwynt i fyny.

Hwn sy’n cryfhau chassis y car.

Bymperi Sboilar Ffenestr  
Flaen 

Caets  
Rowlio

Ymarfer 3 : Rygbi Merched

Nid gêm i fechgyn yn unig mo rygbi! Dim o gwbl! Dechreuodd merched 
chwarae rygbi yn yr 1970au ac yn 1983 sefydlwyd Undeb Rygbi Merched 
i Gymru a Lloegr.  Erbyn hyn mae tua 1500 o ferched yn chwarae rygbi’n 
gyson a cheir llawer o glybiau rygbi merched hŷn. Gall merched o dan 12 
oed chwarae mewn timau cymysg.  Wedyn mae timau i ferched o dan 14 
oed, o dan 17 a thîm merched hŷn. Mae’r merched gorau yn cael bod yng 
ngharfan Cymru a chwarae dros eu gwlad. Yn 1986 chwaraeodd merched 
Prydain eu gêm ryngwladol gyntaf yn erbyn Ffrainc. Yn y flwyddyn ganlynol 
chwaraeodd Cymru yn erbyn Lloegr am y tro cyntaf.  

Yn 1991 cychwynnodd cyfnod o gystadlaethau rygbi gyda Chwpan Rygbi 
Merched y Byd yn cael ei chynnal am y tro cyntaf. Bedair blynedd yn 
ddiweddarach sefydlwyd cystadleuaeth rhwng timoedd ynysoedd Prydain: 
Cymru, Lloegr, Iwerddon a’r Alban. Yna yn 2001 sefydlwyd cystadleuaeth y 
Chwe Gwlad sef Cymru, Lloegr, Iwerddon a’r Alban, Ffrainc a Sbaen. Erbyn 
hyn mae tîm o’r Eidal yn chwarae yn lle’r tîm o Sbaen.

Yn ôl un ferch “Rygbi yw’r gamp fwyaf poblogaidd i ferched yn y Gogledd. 
Mae’n gêm egnïol ac yn wych i gael gollwng stêm.”

Hwyl Gŵyl: Dathlu Rygbi Cymru, Alun Wyn Bevan ac Elin Meek, 
Gwasg Carreg Gwalch

 Edrychwch ar y brawddegau isod. Ym mha ddegawd y digwyddodd  
 y canlynol yn hanes rygbi merched?

Mae un wedi ei wneud i chi.

Cystadleuaeth gwledydd ynysoedd 
Prydain yn cael ei sefydlu.

Merched yn chwarae yn erbyn Ffrainc 
am y tro cyntaf.

Cystadleuaeth y Chwe Gwlad yn cael 
ei sefydlu.

Cwpan Rygbi Merched y Byd yn cael 
ei gynnal.

Lloegr yn chwarae yn erbyn Cymru 
am y tro cyntaf.

Merched yn dechrau chwarae rygbi.

Ymarfer 4 : Mentro!

Hwyliodd Ellen McArthur o Brydain o amgylch y byd ar ei phen ei hun yn 
2005. Hi oedd y person cyflymaf erioed i wneud y daith. Cymerodd 71 
diwrnod 14 awr ac 18 munud. Ni chafodd fwy nag 20 munud o gwsg ar y 
tro yn ystod ei mordaith oherwydd bod rhaid iddi gadw gwyliadwriaeth am 
beryglon trwy’r dydd a’r nos.  Cychwynnodd ei diddordeb mewn hwylio’n 
ifanc iawn. Cynilodd ei harian cinio ysgol am dair blynedd er mwyn prynu 
ei chwch cyntaf!

Mae Apa Sherpa o Nepal wedi dringo mynydd Everest 16 o weithiau. 
Everest ydy mynydd uchaf y byd – mae’n 8848 metr o uchder. Y Cymro 
cyntaf i gyrraedd copa Everest oedd Caradog Jones yn 1995. Doedd gan 
ei griw dringo ddim digon o fwyd nac ocsigen. Daethon nhw o hyd i 3 
potel ocsigen ar y mynydd a oedd wedi cael eu gadael gan grŵp arall o 
ddringwyr. Daethon nhw o hyd i becynnau o fwyd ar y mynydd hefyd. Yn 
2004 gwnaeth Karl Unterkitcher o’r Eidal ddringo Everest. Fe oedd y dyn 
cyntaf erioed i wneud hyn heb ddefnyddio ocsigen o botel.

Uchelgais Capten Scott oedd bod y dyn cyntaf i gyrraedd Pegwn y De 
a hwyliodd ei long y Terra Nova o Fae Caerdydd ym mis Mehefin 1910 yn 
benderfynol o lwyddo. Cymerodd hi saith mis i gyrraedd Antartica. Er 
mawr siom iddo, yn anffodus, wedi iddo gyrraedd gwelodd Scott fod baner 
Norwy yno’n barod.  Roedden nhw 33 diwrnod yn rhy hwyr ac yn gorfod 
bodloni ar ddod yn ail!  Bu farw Scott a’i griw o effeithiau’r oerfel. Ers hynny 
mae un dyn dewr o’r enw Paul Landry o Ganada wedi mentro cerdded i 
Begwn y De a Phegwn y Gogledd saith gwaith.  

 Edrychwch ar y brawddegau isod.  
 Pa brofiadau gafodd yr anturiaethwyr hyn?

Mae un wedi ei wneud i chi.

Cynilodd arian poced am dair blynedd.

Nid oedd digon o fwyd gan y criw ar y daith.

Hwyliodd ei long o Fae Caerdydd.

Ni lwyddodd yn ei uchelgais.

Y Cymro cyntaf i ddringo Everest.

Cymerodd 71 diwrnod i gyflawni’r gamp.

Ni chafodd fwy nag 20 munud o gwsg ar y tro.

Capten 
Scott

Caradog  
Jones

Ellen 
McArthur

4

2m

1

1


